Бала – ол өте нәзік те сезімтал адам. Оның жанын жаралап алу өте оңай, алайда осы бір жара өмір бойы сыздап жүруі ғажап емес. Бала кезінде шешілмей қалған мәселелердің салдары ер жеткен кезде  кейбір психикалық ауытқуларға негіз болатынын ұмытпаңыз 

1. Көңіл күйіңіз болмай тұрған кезде ешқашан да бала тәрбиесімен айналыспаңыз. Өз балаңызбен тығыз қарым-қатынас орнатуға тек қана Сіздің көтеріңкі көңіл күйіңіз, оң көзқарасыңыз ғана  әсер етеді.   

2. Тәрбие сатылы деңгейде жүргізілгені дұрыс. Әр биікке өз уақытында, біртіндеп көтеріліп отырған дұрыс.  

3. Бала – біздің айнамыз. Олар ең алдымен ата-анасынан үлгі алатынын және көп жағдайда біз өмірде қандай қадамдар жасасақ, олар да сондай қадамға баратыны есте жүрсін.  

4. Балаңызбен әңгімелесу нәтижелі болуы үшін, ең алдымен ашық жарқын сенімге құрылған риясыз әдісті таңдаңыз. Сіздің сөздеріңіз қатал естілуі мүмкін, бірақ ешқашан да ауыр әрі өрескел болмауы керек. Ақырын әрі сенімді айтылған әңгіме ғана сіздің  талаптары мен ойларыңызды балаға жеткізе алады.  

5. Балаңыз   үшін керек уақытта қажетті ақыл қосатын, оның қадамдарын айыптамайтын ең жақын  досына айналыңыз.  

6. Өзін және оны қоршаған адамдарды жақсы көруге үйретіңіз. Бұл оны өзіне өте сенімді адам ретінде қалыптастырып, қоршаған ортамен байланысын жолға қоюға көмек береді.  

7. Бір мезетте қатал да мейірімді бола біліңіз.  Егер сіз балаңызға деген ыстық ықыласыңызды үнемі білдіре отырып, тек керек уақытында ғана ұрсатын болсаңыз, онда бұл сіздің тәрбиеңіз барысында міндетті түрде  жемісін береді.  

8. Оған өмірдегі өз ұстанымына тұрақты болуды үйретіңіз.  

9. Баланы әр кезде оның көзіне қарап тұрып, мұқият тыңдаңыз, өйткені тек сол сәтте ғана оның ішкі жан дүниесі мен алаңдатқан мәселеге сіздің бей-жай қарамайтыныңызға сенімі болады. 

10. Жанжалдасқан күйі екі жаққа бөлініп жүре беруге болмайтынын ұмытпаңыз, ең алдымен татуласып алыңыз, содан кейін ғана өз жұмыстарыңызбен жүре берсеңіз болады.  

11. Өзінің жақсы адам екенін ескертіп отыру керек, алайда, басқалардан артық емес екенін  естен шығармай, айтып отырған жөн, себебі оның тым тәкәппар және екіжүзді болып өспегені жақсы.   

12. Оның таңдауы мен пікіріне құлақ түріңіз. Тіпті сіз онымен келіспейтін болсаңыз да, оны ешуақытта сынамаңыз.  

13. Күн тәртібін 3-ке бөліңіз,бір бөлігін дайындыққа,қайталауға-8  сағат, екіншісі таза ауада серуендеуге,спортпен шұгылдануға-8 сағат,үшіншісі-дем алып,тынығуға ,уақытылы ұйықтауға-8сағат.

   Ата-аналарға арналған ҰБТ-ға дайындық жөніндегі ұсыныстар 

Осы оқу жылында сіздің балаңыз үлкен сыннан өткелі отыр. Ол Ұлттық  Бірынғай Тестілеуге  (ҰБТ) қатысады. Өз білімін сынайды. Ол үшін сіздерден үлкен күш-қуат,жауапкершілік,шыдамдылық қажет.Дәл осы айда жанұяда береке-бірлік, жақсы көңіл күй,құнарлы тамақ,қатан күн тәртібі болуы керек Балаға қолдау көрсетілсе,бойына ұрей тумай,керісінше сенім ұяласа сіздер «ҰБТ»деген «қаhарлы»сөзбен аталатын сынақтан абыроймен өте аласыздар!
 1.Ең бастысы баланы психологиялық тұрғыдан дайындау қажет
Ол қалай ?Өмірде әр бала емтихан тапсыру қажет,сенің алдыңда әлі талай күрделі емтихандар күтіп тұр,ал мынау ең оңайы,сондықтан қорқудың қажеті жок деп баланы демеңіз
*ҰБТ тапсыруға балаңызбен қосымша пән етіп нені таңдайтынын талқылаңыз. Бұл дайындық жоспарын құруға көмектеседі: қай пәнге көп көңіл бөлу керек, ал қай пәнді жай ғана қайталап шықса жеткілікті.

*ҰБТ алдында үйде барынша қолайлы жағдай жасаңыз. Бала сіздің қолдауыңыз бен мейіріміңізді сезіну керек. Бұл кезде баланы үй шаруасынан босатыңыз, уақытын емтиханға дайындалуға ғана жұмсасын.

*Балаға материалды білетіндігіне сенімді болуына көмектесіңіз, өйткені бұл ол мектепте өткен материал ғой. Оның бар зейінін қойылған сұраққа аударуға үйретіңіз, әдетте жауап соның өзінде тұратын болады.

*Балаңызбен ҰБТ алдында кешке ол дайындықты тоқтатып, далада серуендеп келіп, жуынып, уақытында ұйықтауға жатады деп келісіңіз. Соңғы он екі сағат білімін емес, ағзаны дайындауға жұмсалу керек.

*Үйде жазбаша емтиханға дайындықты жиі өткізіңіз. Тестінің үлгі нұсқасын алып, балаға 3 сағат уақыт, таза қағаз парақтарын беріңіз. Уақытты белгілеңіз де, сынақтың басталғанын айтыңыз. Бұл уақытта баланы ешкімде, ешнәрсе де мазаламауға тиіс. Уақыт біткенде, сынақты тоқтатыңыз. Бала демалғаннан кейін тапсырмаларды баламен бірлесіп тексеріңіз. Қателерді түзеп, олардың неге болғанын талқылап көріңіздер.

*Дайындық кезінде бала аздаған үзіліс жасап отыруын бақылауға алыңыз. Шаршамай тұрып дем алып алған – қатты шаршап кетпеудің ең жақсы емі екенін түсіндіріңіз.

*Ата-аналар тарапынан ең басты көмек – олардың қолдауы мен өз балаларына деген сенімділік қажет.
Экзамен сөзі латын тілінен «сынақ» деп аударылады. 11 сынып оқушылары үшін ҰБТ тапсыру ауыр, жанды қинайтын сынақ болып табылады. Сондықтан бұл жағдайда бала ата-ананың қолдауын өте қажетсінеді

* Балалар – ата-аналар қолына берілген аяулы аманат!

* Бір баланы тәрбиелеп өсіргенше үлкен қала тұрғызылады.

* Қатты тәртіп көрсе бала күнінде, өнерімен қуантады түбінде.

[image: image2.jpg]


